
Enformaziuns y Comunicaziuns

Ores d’adoraziun: En PASCA DE MÀ dales 8:00 ales 9:00: Mantëna, Gran Pré, Ras, Costa, 
Val, Chës Costes; dales 9:00 ales 10:00: Valiares, Pelegrin, Costata, Ćiasé, Col, Al Plan Dessora; 
dales 11:00 ales 12:00: Al Plan Dessot. LÖNESC DE PASCA DE MÀ dales 8:00 ales 9:00: 
Mantëna, Gran Pré, Ras, Costa, Val, Chës Costes, Valiares, Pelegrin, Costata, Ćiasé, Col; dales 
9:00 ales 10:00: Al Plan Dessora y Al Plan Dessot.

Consëi de Ploania: Con le 1. de jügn à Pablo Palfrader endô sorantut la presidënza dal 
Consëi de Ploania. En bel iolan a Carlo Suani co à tut cösta enćiaria l’ultimo ann.

Ministronć: La domëgna ai 13 de messé (sce al è bor’ tomp ai 20) dales 8:30 ales 17:00 
èl sö La Ila les Olimpiades dai Ministronć. I ministronć d’Al Plan co ô tó pert dess se scrì 
ete ćina en dédôlönesc ai 3 de jügn. Le formular d’iscriziun ciafun te sacrestia (o inće pal 
download dla plata de ploania te internet). Le formular è da i dé jö a Carlo Suani.

Mostra: Le Salf Protezioné da Pederoa enviëia de cör ala daorida dla mostra d’ert d’La Spona, 
con operes realisades dai assistis. Ara è en vëndres ai 6 de jügn dales 19:00, tla galaria ”Art Cafê” 
tal Hotel Teresa a Al Plan de Mareo. La serada vën moderada da Simon Kostner, con la cornisc 
musicala de ”Die Schmeichler” da Porsenù. Ghest d’onur è le ”Schnauzer” Peppi Tischler.

Proiet: Pal proiet ”Cool summer 2014” èl ćiamó posć lëdi. Dai 30.07. ai 01.08.14: Jones 
stersces y sogüdes de se enstësses (Ći tatiches poi pa tó sce i mo lasci saorì provoché, co poi 
pa mo comporté sc’i mo sonti atacada o sc’i mo tëmi?). Edema sön le lü da paur dai 18 ai 
21.08.14 (laûrs te bosch, daidé t’urt o te ćiasa, proé da fà produć da paûr, etc.!). Tó pert pó düć 
chi dla mesana. Iscriziuns te Sorvisc ai Jogn al 0474/523070.

Conzert: La Scora de Musiga Val Badia enviëia dër bel al conzert de conclujiun, en 
dédemesaledema ai 4 de jügn ales 6 da sëra, tla Ćiasa J.B. Runcher sö San Linert.

Sontades: Le Sciclub d’Al Plan de Mareo enviëia düć i mëmbri y enterescês ala sontada 
generala, co gnarà tignida en jöbia ai 5 de jügn dales 20:00, tal salf dla Raiffeisen d’Al Plan.

Iniziativa: En sabeda ai 7 de jügn èl te Fanes la manifestaziun ”Tal Rëgn dles Muntagnoles”, por 
mituns dla elementara, geniturs y chi co à enteres. An pëia ales 10 da Pederü sö, con le naturalist 
Giuvani Pescollderungg y l’atur Simon Kostner. Lassö poscibilité da marné. Dômisdé vàn te plü 
posć dla munt olache Giuvani y Simon cunta de vigne sort. Al sona scolari dla Scora de Musiga 
con Renzo Huber. Iscriziuns tres formular ciafé te scora, da dé jö anter i 3 de jügn tla Raiffeisen.

Curs: Les Patrones da San Martin fej en curs da cujiné por düć, con Marlene Clara, ai 5 y 6 
de jügn ales 20:00, tla vedla ćiasa de palsa a Picolin. Prenotaziuns pa Loise al 0474/590026.

Ascensiun dal Signur - Palsacrusc, ai 01.06.14 - nr. 27

Dal Vangelo dô San Matio, 28, 16 - 20
Te chël tomp 16è i önesc discepui jüs tla Galilea sön chë munt 
che Gejù ti à dit. 17Y canch’ai â odü Gejù, s’ài enslené dan da 
d’ël. Mo en valgügn dubitâ. 18Danlô ti è Gejù jü pormez y ti à 
dit: A mé m’èl dé döta la potesté tal cì y söla tera. 19Porchël jide 
da düć i popui y fajede fora de döta la jont mi discepui; baćedi 
tal ennom dal Pere y dal Fi y dal Spirit Sant, 20y ensignédi da 
osservé döt ći ch’i ves à dé sö. Ćiarede: Iu sun cun os düć i dis 
ćina ala fin dl monn. Parora dl Signur. – Lalt a té, Gejù Crist! 

I sun con os düć i dis ćina ala fin dal monn!

Nasciüs tla Dlijia

Signur Gejù Crist,
iolan che te s’as cherdé
desco Comunité.
Tlers desco l’ega
dèssun ester testimoni 
de To Amur.
Da corusc desco la vita
podunse ester sön tru
desco Dlijia, con nüsc
talënć, nüsc dejidêrs
y nostes speranzes,
con i fleć scürs y 
lominusc che düć
àn te nos. Scinchesse 
desco porsones 
baćiades ch’i podunse 
ciafé pa Te en daćiasa,
te To spirit. Amen!



AODANZES: Döt le bun, sanité y benedisciun a
Gustl Ties *31.05.1933 - Maria Feichter *02.06.1930

y a düć chi co à santennom y complësc i agn cöst’edema.




